
PANOPERA CHIDZIDZO CHINO MUDZIDZI ANOTARISIRWA KUNGE AVA 
KUGONA

•Kushandisa madimikira muzvinyorwa kana muzvirevo

•Kunyukura madimikira kubva mundima

•Kutsanangura zvinoreva madimikira

 

 

Uyu mutauro wakahwanda waishandiswa navakuru kare kana vachitaura nyaya, 
kudzidzisa, kuyambira pamwe nokutsiura.

Madimikira anotaura napapfupi uye anoshandisa nhengo dzomuviri

Kubatira ura mumaoko. 

Kubaiwa panyama nhete.

 Kugara matunduru.

Kuisa maoko.

Kumira negumbo rimwe.

Kuoma mate mukanwa. 

Kuora mwoyo.

 

Madimikira anotaura zvemhuka

Kubaya dede nomukanwa.



Kufumobata jongwe muromo.

Kugarira guyo sembwa.

Kuita chioko chegudo.

Kuita hwegonzo nekiti.

Kufira mafufu segonzo.

 

Mamwewo madimikira anotaurawo zvakasiyana siyana

Kuigochera pautsi.

Kuita gumi rakadya vaviri.

Kuita museve waenda neuma.

Kunyura muzvipfeko.

Kupira midzimu nomupunga.

Kupiwa rokufuga nerokuwarira.

 

Kushandisa madimikira muzvirevo

Kushandisa madimikira muzvirevo kana mukunyora nyaya zvinoita kuti muverengi 
arambe achida kuverenga nyaya.

Pane zvinhu zvakakosha zvinofanira kuti vana vangwarire pavanonyora zvirevo.

Dimikira rinogona kushandurwa mamiriro aro nemanyorerwo anenge aitwa chirevo 
asi hazvireve kuti dimikira rinobva rashanduka zvarinoreva, sokutiTaurai haana 
shamwari nekuti ane chioko chegudo.

Kana uchishandisa dimikira muchirevo hazvireve kuti unenge uchitsanangura 
zvarinoreva.Sokuti;

Kuseura gotsi kutaura munhu asipo.Unofanira kuti;Vakanga vachimuseura gotsi asi 
havana kuziva kuti shamwari yake yepedyo yaivapo.



Haufaniri kudzokorora dimikira raunenge wapihwa mukuumba chirevo nokuti 
zvinobva zvaratidza kuti hauna ruzivo nezvarinoreva.Sokuti;

Kurasa muromo.Unofanira kuti;

Farai akarasa muromo mushure mekunge anetsana nasekuru vake

Haufaniri kutsanangura dimikira uchishandisa rimwe dimikira.

 

Kutsanangura madimikira

1.Kurimirana kumugamhu -Kuvengana zvokusatomboda kuonana.

2.Kuisa maoko    -Kuombera vakuru.

3.Kuita hwebete rawira mumukaka   -Kutumwa uchibva waenda usingadzoke.

4.Kushaya mbereko  -Kutadza kuita vana.

5.Kuisa muromo mumhuno  -Kutsamwa zvakanyanyisa.

6.Kusiya ngoma ichirira  -.Kubva panzvimbo zvinhu zvichiri kunakidza.

7.Kubaira munhu zanhi  -Kuraira munhu nemashoko anovaka.

8.Kuseura gotsi -Kutaura munhu asipo.

9.Kumira negumbo rimwe  -Kunonotswa wava kuda kuenda.

10.Kusiya nyemba  -Kufa.

 

 

Madimikira anoreva zvakafanana

Kusekera mudundundu   -Kusekera muhapwa.

Kurovera shaya pasi  -Kuisa matama pasi.

Kuita hwetsvukukuviri  -Kuita hwenyakwese.



Kuita museve waenda neuma  -Kuita bete rawira mumukaka.

Kusabvarura machira  -Kuita munhu wousiku.

Kudya moto  -Kudya magaka mambishi neminzwa yawo.

 

 

Mibvunzo

Madimikira anotevera akashandiswa mundima.Tsanangura zvaanoreva

1.Chitsoka ndibereke

2.Midzimu yakarwa imire

3.Kuita gumi rakadya vaviri

4.Kuisa maoko

5.Kubaira zani

6.Akanwa zino

7.Zvagumira muzhira

8.Kusvikira rwanditora

9.Kuparidza vhangeri

10.Kubereka demo

